
Minisr-dãmbã maana b wakat fãa tigsgã Waogdg yʋʋmd 2026,  

Sɩpaolg kiuug rasem a 5 lamus daare,  

yibeoog wakat a 9 n tall n tãag wakat 13 sẽn loog mn 30, 

Sõnegselãns Kapitɛnd Ibrahim TARWOORE sẽn ya  

Tẽngã taoor soab n le ya Minisr-dãmbã tigsg  

taoor soab n lʋɩ tʋʋmdã taoore. 

 

 

 

B zĩndame n bal n wegs daarã koe-zutu,  

n kelg koees b sẽn wa n taas-ba,  

n lʋɩɩs neb tʋʋm taoore,  

la b kõ sor tɩ b sigl tʋʋm tẽn-taase. 

I.1. TẼNGÃ TAOOR SOAB TƲƲMD ZĨIGẼ  

Minisr-rãmb tigsg saka tʋʋmd sẽn yɩl toagsg sɛb a yiib sẽn gãnege. 

Pipi tʋʋmd sẽnyɩl toagsg sebre gomda noor sẽn saagd dɩkr n na n kiis tʋʋm-

noor sẽn da boond tɩ Ɛspeseneyɛlyɛsyiste (SP/CNLS-IST) n dag n  get taoor bãasã 

ne Sɩda wã yelle.  

Yaa Leta sulã zãab manes tɩ zemsã raab wa ne Goofneerã kiis sul-kãnga. 

A sẽn da tʋmd tʋʋm ninsã, laafɩ wã ministɛɛr n na n ges rẽ yell masã. 

No-kãngã sakrã kɩtame tɩ b kiis Ɛspeseneyɛlyɛsyiste (SP/CNLS-IST) tʋʋm-noorã. 

Tʋʋmd sẽn yıl toagsg sebr a yiib soabã gomda Beyɛndzepebe (BN-GPB) sẽn ya 

tʋʋm-noor sẽn get porzɛ sẽn ya-b zall tʋʋm pidsg yelle. 

Porzɛ-bãmb tʋʋm la woto :  

- Zĩig Nagrẽ sẽn be Waga manegr meeb yĩnga. Ro-bɛd 89 sẽn na n tall ro-

gãas 2928, na n yɩɩ ro-pʋs a 3 n dabda a 4 roto. Yaa perzidã wã yam-yãkr 

tʋʋm Tẽngã yidr yĩnga; 

-  Wodiyovɩzʋyɛll teed raab  ball tãoob zags a 2 sõngr yĩnga. Yaa perzidã wã 

yam-yãkr tʋʋm yĩn-wɩsgr yidrã yĩnga. 

Tʋʋm-kãensã ligdã yikda seefa wã ligd milyaar koabg la pis-naas la a nu la 

milyõ kobs-naas la pi-yopoe la a yoob la tus-koabg la pis-wɛ la wɛ la kobs-nu 

la pis-nii la a nii (145 476 199 588,3).  

Yaa Leta wã yʋʋmd 2026 moendẽ la ligd-kãngã na n yi tʋʋmã yĩnga. 

I.2. TÃNSOBENDÃ LA BA YIRÃ KOGLG MINISTƐƐR TƲƲM ZĨIGẼ 

Minisr-rãmb tigsg saka noor sẽn gãneg sẽn kẽed Iyɛslo (ISLO) sẽn ya tʋʋm-noor 

sẽn get neb zãmsg sodaarã teed zãab yell vɩɩm noy sakre. 

Dekre-kãngã yaa dekre limor 2022 1108/ PRESTRANS/  PM/MDAC/ 

MAECRBE/ MEFP  sẽn yiis yʋʋmd 2022 yʋʋm-sar kiuug rasem 28 daar sẽn 

kẽed ne Iyɛslo (ISLO) vɩɩm noy wɛɛngẽ tekre. 

Dekre wã tek-bɛd yaa:  

- Kõnsɛy dadministrasẽo wã yõgeng tekre ; 

- Leta ligd zãab no-tũuds waoogre ;  

- Tʋʋm-noorã saglg sull yiisg tʋʋm-no-kasengã sagls sulẽ; 

- Biru wã sẽn get-a teedã zãab yell la tʋʋm-noor sẽn get yolemdã baoob la 

laafɩ paasgo; 

- Ɛstaas maaneg Iyɛslo (ISLO) so-tũuds kiisgu. 

Dekre-kãngã sẽn gãneg tɩ b sak-a wã na n yɩ sabaab tɩ Iyɛslo (ISLO) paam no-

tũuds sẽn ya paala n tõog n pids b tʋʋm neere. 

I.3. KADEMSE, LA SOAY ZUT KẼN MINISTƐƐR TƲƲMD ZĨIGẼ 

Minisr-rãmb tigsg saka noor sẽn gãneg sẽn kẽed limor 026-

0330/PF/PRIM/MATM dɩk yʋʋmd 2026 tʋʋlg kiuug rasem  24 daare, sẽn kẽed 

kadense, la soay zut kẽn ministɛɛr siuglg wɛɛngẽ tekre. 

Tek-kãngã yaa sẽn na n lebg n siglg tũudmã la rog-n-mikã tʋʋm-no-kasengã  sẽn 

na yɩl sõng n pʋɩ tõodã la b paas sulã minim pãng b tʋʋmã wɛɛngẽ. 

No-kãngã tek-bɛda:  

- sʋrwɩɩs paalg sẽn na n ges bãana, paas mo-yõasã, n zab ne tik-tũudum-n-

maan-wẽng la wõrbã. 

No-kãngã sakrã na n sõngame tɩ kadense, la soay zut kẽn paam sigl-paalg n tõog 

n pids b tʋʋm sõama. 

I.4. LAOGÃ KẼGSG NE A TALL-N-TƲM MINISTƐƐR ZĨIGẼ 

Minisr-rãmb tigsg saka dekr-rãmb a yopoe (07) sẽn gãnege.   

Pipi dekre wã gomda tʋʋmd sẽn ya nin-buiidã fãa yõod yelle. Yaa Perzɩdã Izidoor 

Nowɛll Toma SÃKAR yell tẽegr waoor zĩigã meebo.   

B mamsda zĩigã meeb yʋʋmd 2028 sẽn watã. Ro-rug-rug zãndem sẽn ta metr 87, 

miize yalem sẽn ta m2  2 360  la b na n met n paas bõn-zɩtg sẽn luund yĩngr n tõkd 

waoor zĩigã ne Park Bãngrweoog ningri. Bõn-zɩt-kãngã na zɩlgda sẽn dat-b n 

luund ne-a n sigd zĩis a yiibẽ wã. 

Zĩiga fãa vẽenem ya hɛgtaar 14 aar 61 sãntɩyaar 66. A tara zĩis sẽn tar zĩ-bãoones 

yãk toos limor 02, 03, 04 la 05 n le paas zĩ-bãoones sẽn yãk toos limor 01, 02, la 

03. Zĩis nins sẽn yak tõosã been sɛktɛɛr a tãab soab sẽn ya Waogdg pipi arondisma 

wã soolem. 

Zĩigã toos la sẽn pʋgdã : 

-  sãntr nasyonall de trãnsfizɩyõ sãngind nug rɩʋtgo ; 

-  Bulevard Toma SÃKAR nug goabga ; 

- Mazistratiirã karen-doog la yiversite zozɛf KIZERBO yaanga; 

- Laafɩ wã ne ligdã kẽgsg ministɛɛr-rãmb nin-taoore.  

 La, zĩigã sẽn dat n tʋmã, a vẽenem sẽn ta hɛgtaar 10 yaa neb n so. Yel-kãng n wa 

ne zĩigã tʋʋmd toolmã n kaoosd tʋʋmdã pidsgã. 

No-kãngã gãnegrã na n kɩtame tɩ b wilg tɩ Perzɩdã Izidoor Nowɛll Toma SÃKARA 

yell tẽegr waoor zĩigã meeb yaa nin-buiidã fãa yõod bũmbu. 

Dekr a yiib soabã gomda lozind lugl Bobo porzɛ. Lozind-kãngã na n maana vɛɛr-

dãmbã. A luglgã zĩig takɩ meng yaa Legema sẽn ya Bobodɩʋlaso Komindã soolmẽ. 

Porzɛ-kãngã rat sõnga Burkĩna Faso lozind-rãmb yalgre, la b maan vɛɛr-dãmb n 

kell kẽng ne Tẽngã taoore. 

Zĩig ning neng vẽenem sẽn datã yaa zĩig sẽn ta hɛtaar 60 aar 37 sãntɩyaar 18 sẽn 

pa be Legema sẽn yaa Bobo-Diwuulaso sẽn be Huwe, Gʋɩɩrik rezõ wã lotisma wã 

pʋgẽ ye. 

No-rɩk-kãngã yaa sẽn na n yet tɩ FASO Sɩma sẽn be Bobo-Diwuulaso lozĩnd 

kẽeda luglg sard sẽn ya kʋʋng bõn-yãgdem tʋʋmde, sẽn dat tɩ paam zĩig sõmbo, 

la maaneg zĩigã tɩ yaa vẽeneg tɩ yaa yẽnda n so, sẽn zems ne lozĩndã rot meebo, a 

ween-vɩʋʋg paoong n na n bĩngda teed la loak a taaba.  

No-rɩk-kãngã sakrã na n kɩtame tɩ tõog n yet tɩ lozĩnd sẽn kẽed na maan vɛɛr dãmb 

luglg sard Legema yaa bũmb sẽn yaa kʋʋng bõn-yãkdem. 

No-rɩk-kaseng a tãab soabã yaa sẽn na n paam yet tɩ FASO Sɩma sẽn be Bobo-

Diwuulaso lozĩnd kẽeda luglg sard yaa kʋʋng bõn-yãgdem tʋʋmde, sẽn na yɩl n 

tõog tɩ FASO Sɩma lozĩndã luglg sard yɩ vẽenega, zĩig neng-vẽenem sẽn ya 

hɛktaar 47 aar 30 sãntɩyaar 18 la b yãnd Bobo-Diwuulaso, sẽn be Kotedugu ne 

Niyamadugu sʋka. La baasgo, tõog n paam zĩig n kõ lozĩnd paama gɩdr sẽn kẽed 

ne nin-buiidã sẽn be be sẽn tõodgde. Yel-kãngã yaa bũmb sẽn tõe wa gɩdgd 

tʋʋmdã maanego. 

No-rɩk-kasen-kãngã yaa sẽn na yɩl n tõog n kams zĩgã n kõ  FASO Sɩma lozĩndã 

luglgu.  Lozĩnd-kãngã yaa bũmb sẽn tar yõod ne tẽn-tõrã zãnga, sẽn n ges a yõodã 

ne nin-buiid ne taab wɛɛngẽ, la ne arzɛk baoob wɛngẽ. 

No-rɩk-kãngã yaa sẽn na n paam yet tɩ FASO Sɩma sẽn be Bobo-Diwuulaso lozĩnd 

kẽed luglg sard yaa kʋʋng bõn-yãgdem tʋʋmde. 

No-rɩk-kaseng a naas soabã yaa sẽn kẽed ne tẽn-gãongã arzɛk sẽn tar-b yõod n 

yɩɩdã lozĩnd tɩ boond tɩ Sonaspe (SONASP) sak t’a kẽ lozĩnd ning sẽn boond-a 

« FASO SANU » loag kõome. 

No-rɩk-kãngã yaa sẽn na n kẽes Sonaspe lozĩnd ning sẽn boond-a « FASO 

SANU » loagẽ, wa sẽn zems  laloa l°025/99/AN sẽn dɩk sɩpalg kiuug rasem 16 

1999 yʋʋmdã sẽn kẽed ne lozĩnd dãmb nins arzɛk sẽn yaa kʋʋng rẽndã.  « FASO 

SANU » na n sooga Sonaspe loag sẽn ta 50% tɩ goovneer arzɛk baoor soog 50%. 

No-rik-kãngã na n kɩtame tɩ Sonaspe tõog n kẽ « FASO SANU » loagã pʋgẽ. 

No-rɩk-kaseng a nu yaa sẽn kẽed ne esãansã lozĩnd dãmb taoor soab sẽn ya 

SONABI (SONABHY) rɩk n ning « TAGI DI FASO » tɩ boond tɩ Tafa Enerzi 

(TAFA Energies) loagã pʋgẽ.  

No-rɩk-kãngã yaa sẽn na n kɩt SONABI tõog n kẽ « TAGI DI FASO » tɩ boond tɩ 

Tafa Enerzi (TAFA Energies) loagã pʋgẽ, wa sẽn zems laloa l°025/99/AN sẽn dɩk 

sɩpalg kiuug rasem 16, 1999 yʋʋmdã sẽn kẽed ne lozĩnd dãmb nins arzɛk sẽn yaa 

kʋʋng rẽndã, sẽn ta wa Milyõ kob-soobe (600 000 000) sẽn ya Seefa wã ligdi, sẽn 

dat n yet tɩ 60% a arzɛkã zugu.  

No-rɩk-kãngã na n kɩtame tɩ b tõog tɩ SONABI naag « TAGI DI FASO » tɩ boond 

tɩ Tafa Enerzi (TAFA Energies) loagã pʋgẽ. 

No-rɩk-kaseng a yoob soabã yaa sẽn kẽed ne Burkĩna tɩp-tɩɩm sull no-kaseng sẽn 

boond tɩ ABEYƐMTA « ABMTA » luglgu. 

Burkĩna tɩp-tɩɩm sull no-kaseng sẽn boond tɩ ABEYƐMTA « ABMTA » yaa tɩp-

tɩɩmã tʋʋm-no-kaseng ne sãntr ning sẽn get-a tɩp ne tɩp-tɩɩmã yell rɩk n fãoog taaba. 

ABEYƐMTA « ABMTA » tʋʋmd yaa sõng tɩ tẽn-tõrã tɩp-tɩɩm zĩinigi. A yaa tʋʋmd 

noor zĩ-kaseng sẽn tar a sɛb tɩ b miẽ t’a beeme, n so a meng la a arzɛk n tʋmd a 

tʋʋmã. 

No-rɩk-kãngã na n sõngame tɩ ABEYƐMTA « ABMTA » tõog n paam luglgu.  

No-rɩk-kaseng a yopoe soabã yaa sẽn kẽed ne Faso sẽntɛɛr Foor Disɩɩz Kõntrol 

tɩ boond tɩ Faso SEDESE (Faso CDC). 

Faso SEDESE yaa sekretaria tɛknik wan hɛlf tʋʋm noor ning sẽn get-a bã-logdmã 

yell n be logtoeemdã lekollẽ wã la b rɩk n fãoog taaba. Lebg-n-maneg-kãngã yaa 

sẽn kẽed ne na kɩt tɩ wobendã sẽn be logtoeemdã lekollã ne tʋʋm-noor ning sẽn 

get-a bã-logdmã yellã. A na kɩtame tɩ b nao-kẽndrã zems taab bal kupɩ sẽn kẽed 

ne One health ning a nao-kẽndr zugã. 

No-rɩk-kãngã sakrã na n kɩtame Faso sẽntɛɛr Foor Disɩɩz Kõntrol tɩ boond tɩ Faso 

SEDESE (Faso CDC) tõog n luglgi. 

I.5. SẼN KẼED NE MINISTƐƐR NING SẼN GET-A BƲ-KAOORÃ YELLE   

Ministr dãmb tigsg saka no-rɩkr sẽn wilgd biig yʋʋr kũun wa sẽn zems ne 

kʋdemdã. 

No-rik-kãngã yaa sẽn kẽed ne laloa l°012-2025/ALT sẽn dɩk yʋʋmd 2025 bõn-

bɩʋʋng kiuug pipi raarã sẽn kẽed ne nin-buiidã la zags nao-kẽndr gãnegr no-tũur 

Burkĩna Faso rɩk ning a nao-kẽndr zugu. 

No-rɩk-kãngã tũunug n wilgame tɩ biiga, wa sẽn zems ne kʋdemde, rɩkda a zak 

rãmba, a sulli, a rogdba, a ma sondre, a yʋʋr bɩ a yʋy a yembr sẽn yit a ba nengẽ, 

pa rẽ bɩ yʋʋr ning sẽn zems a rogdb sẽn sakde.  

No-kɩk-kãngã yaa sẽn na yɩl tõog tɩ biig yʋʋr kũun wa sẽn zems ne kʋdemdã tar 

soay n tũudẽ.   

I.6. SẼN KẼED NE MINISTƐƐR NING SẼN GET-A LAAFƖ YELLE   

Minisr dãmbã tigsg rɩka noor sẽn kẽed ne Laafɩ wã ministɛɛr lebg n maaneg n 

siglgi.  

No-rɩk-kasen-kãngã yaa sẽn kẽed ne no-rɩkr l°2024-1552/PRES/PM/MS sẽn dɩk 

yʋʋmd 2024 yʋʋm-sar kiuug rasem a yoob sẽn kẽed ne Laafɩ zĩigẽ ministɛɛrã.    

A tar yel-paal wʋsg sẽn kẽed ne luglgã, a maaneg n zĩnigã, la sẽn kẽed me ne a 

tʋʋm-noay kẽer pagbo. B sʋka, yaa sẽn kẽed ne :  

 

- sekretarɩya zenerall pʋgdg sẽn kẽed ne tʋʋmdã kiblgu, a maan tɩ tũ, a tõog 

n tʋm sẽn kẽed ne logto-yi-bɛdã ne lozĩnd bɛdã, sẽn na n tõog tɩ b paam ges 

kãaga, sẽn ya wakat ning nin-buidã sẽn baood tɩpg sẽn yaa sõmb n zems wa 

sẽn sɛgde ; 

- Sɩda wã, taoor bãasã, sãoorã ne kõs-kʋdgã sekretarɩya tɛknik luglgu ;  

- Burkĩna tɩp-tɩɩm sull no-kaseng sẽn boond tɩ ABEYƐMTA « ABMTA » 

azãans luglgu ; 

- Faso sẽntɛɛr Foor Disɩɩz Kõntrol tɩ boond tɩ Faso SEDESE (Faso CDC) 

luglgu ; 

-  Laafɩ zĩigẽ yam tɩ boond tɩ ƐSTR/IS (ST/IS) sekretarɩya tɛknik luglgu ; 

-  « Delivery Unit » (ST/DU) sẽn na yaa tʋʋmdã maaneg yãoog meng-meng 

sẽn na yɩl n paam biis nins b sẽn saagdã sekretarɩya tɛknik luglgu ; 

- laafɩ tʋʋm kiblg zĩis sẽn boond tɩ dɩrɛgsõ porvẽnsiyallse (DPS), sẽn na 

pẽneg tʋmtʋmdbã ne b kibindba ;  

- porvẽns pʋgẽ sãntr hospitaliye rãmba ; 

Minisr dãmbã reega porze de loa sẽn ya no-rɩkdga, b sẽn taas-b, n temb-a la b bal-

a.  

Porze de loa ning b sẽn deeg a soabã ya loa limor 23/94/ADP depite rãmbã sẽn da 

rɩk yʋʋm 1994 sig-noyã kiuug rasem 19 t’a gomd nin-buiidã laafɩ kũun na-kẽna 

yell b sẽn  lebg n manege.  

Ya sẽn mik t’a wa n lebga kʋdr wʋsgo, n ka leb tees ne rũndã zãmaanã gãnegr yɛl 

ye.  

B wilgame, tɩ b sẽn lebg n ges loa wã sẽn get laafɩ wã tʋʋma, ya sẽn na paam loa 

paalle, sẽn ya loa sẽn tik rũndã vɩɩmã sẽn ya to-to n taas laafɩ tʋmtʋmdba, tɩ b tikd-

a n get nin-buiidã laafɩ kũun wa sẽn sɛgda, la wa sẽn sɛgd me ne nin-buiidã dʋrwa 

rãmb waoogre.  

Toeeng sẽn wa n paas loa paallã pʋg la woto :  

- laafɩ wã kũun pãng paasg zĩis nins fãa sẽn ya a tʋʋm-noy pʋsẽ. Vẽeneg-

vẽenega, b gesa rogmã yelle, laboratoar dãmbã sẽn ya vaeesg zĩisi yelle ; 

- neb sẽn na n be poorẽ, n kõt b sõngr sasa toos la yãgb tʋʋm maaneg sasa ;  

- zãmaan-paallgã tʋʋm teed kẽesg laafɩ wa baoob la a kũun pʋgẽ ( logto-yiy, 

faarmasi rãmb pʋsẽ, la geelg laafɩ tʋʋm pʋgẽ) ; 

- nin-buiidã laafɩ gesg sʋk ningri.  

Minisr-dãmbã sakame, n na n taas porze de loa wã depite rãmbã, tɩ bãmb me reeg-

a n kɩɩs taab n wilg a sã n tõe n yɩɩ tẽn-tõrã loa. 

II.1. Minisr ning sẽn get-a laafɩ wa ̃ yell zẽka a koɛɛg togs goofneer arzɛkã sẽn 

gãe neng ning yʋʋm 2026 sigrã kiuug rasem 30 daarã. 

Minisr wilgame, tɩ yʋʋm 2026 sigrã kiuug rasem 30 daarã, goofneer sẽn paam tɩ 

kẽ a koglgã pʋg ya milyaar 1 972, la milyõ 850. Woto wilgdam t’a maoobã pidsg 

yɩɩda a sẽn da tʋls a soabã. Tɩ bala, ra ya milyaar 1 617, la milyõ 430 la sẽn da 

ratã. Rẽnd koabg zugu, raabã pidsg zẽk n taa 121.  Minisr wilgam tɩ rɩẽ, sasa-

kãnga, ra ya milyaar 1 562, la milyõ 50 la b paame.  

Yʋʋmd 2026 ki-yooben a yiib soabã baasgo, goofneer goofneerã sam a sẽn tõog 

n yao ya milyaar 1 832, la milyõ 670, milyaar 3 918, la milyõ 290 zugu. Rat n 

yeelame, tɩ koabg zugu sẽn paam n yao ka ta pis-nu ye. Rɩẽ sasa-kãnga, ra ya 

milyaar  1 640, la milyõ 390 la goofneer tõog n yao.  

Ligd-vẽeneg sẽn be terzoorã pʋg yʋʋm 2026 baasg sas aya milyaar 3 306, la milyõ 

420. Rɩẽ sasa-kãnga, ra ya milyaar 2 298 la milyõ 670.    

Minisr-dãmbã, tũnugda ka, n pʋʋsd neb nins fãa sẽn mao-b ligdã raab paam 

pidsgu, la a ket n bõsd-b tɩ b kell n gãd b nidg-pãngã.  

B leb n wilgame, tɩ b sakame tɩ b taas depite rãmbã ligdã baoob tʋʋm sɛba.  

II.2. minisr ning sẽn get-a kibayã kũuni, rog-n-mikã, nusã tʋʋm la tẽn-kaagrã 

yidgr yell goma Togo tẽngã, b sẽn bool Fɛspako (FESPACO) wã 30 soab maaneg 

pʋgẽ.  A wilgam tɩ ya tẽng tõng tẽngã sẽn n dat n taas-a waoogr sĩnmã tikr sẽn 

maand Waogdgã.  

Minisr wilgame, tɩ ya sẽn na kɩt tɩ Burkĩnabɛ rãmbã ne Togo nin-buiidã pẽneg 

taab n paas n wa ne yam-kãnga yãkre.  

A  wilgame, tɩ Fɛspako wã na n zĩnda yʋʋmd 2027 tʋʋlgã kiuug rasem 20 n tɩ tãag 

a rasem 26 daarã. Gom-zug b sẽn gãde : « Afrik sĩnma, la tik-n-meng n yidgi ». 

II.3. bʋ-kaoorã minisr goma kõ-m-meng tẽngã yidgr la a meeb sẽn boond tɩ 

ãngazema patriyotikã, tãab soab maaneg yelle.  

A wigam tɩ tʋʋmdã nan zĩnda yʋʋmd 2026 zĩ-likrã kiuug rasem a 2 n tɩ tãag a 

rasem 16 daarã. A gom-zugu : « d maand d tẽngã teedo, la d rɩt d tẽngã 

teedo ! » « gomd sẽn tog n gãded fãa zĩnd sẽn maan tõnd tẽngã poorẽ : d 

maan tɩ d sẽn da fãa wilg d soog-m-mengã ! ». 

Tʋʋmdã tʋlsem ya sõng tɩ tẽng-n-biisã tall nonglem ne b tẽngã, b kõ b meng tẽngã 

yĩnga, b lagem taab n bao bãane, zems-n-taare, tẽngã neer la a meebo.  

Tʋʋm sẽn na n zĩnd ya wʋsgo. B pʋgẽ, goofneer na n wilga a sẽn maan tẽngã 

yĩnga, la revolisõ wã sẽn tõe n tik a soab tɩ ya vẽeneg n kẽng taoore.  

II.4. minisr ning sẽn get-a yĩn-wɩsgrã maanego, kom-bɩɩbã la tʋʋmã baoob yell 

wilga tigsg sẽn maan tɩ loog sẽn yɩ a soaba. Ya Ayeyɛs kom-bɩɩ sɛk sẽn zĩnd 

Waogdg yʋʋmd 2026 sa-sikã kiuug rasem 28 n tɩ tãag a rasem 30 daarã. 

A wilgam tɩ gom-zugã yɩɩ : « Ayeyɛs taoor kẽngre : kom-bɩɩbã sõngre, b 

tʋʋma, la b meng kẽesg a pʋgẽ », tigsgã reega Ayeyɛsã kom-bɩɩb sẽn yɩɩd bãmb 

tusri la tẽms sẽn ya Ayeyɛs zo-rãmb wala Kiyaade la Togo.  

Sõasg wʋsg la b maane, tɩ b wilgd kom-bɩɩbã sẽn tog n tʋm Ayeyɛsã meebo, a 

taoor kẽngre, la bãan baoob a tẽms a tãabã pʋgẽ.  

Dekre kãnga rɩkrã na n sõngame tɩ b lub tʋʋm-noor ning sẽn da get-a logto-yi 

tʋʋm-teed la-b manegr yelle . 

I.9.  SẼN KẼED NE MINISTƐƐR NING SẼN GET-A KƲƲRÃ WÃ, TẼN-

GÃONGÃ TẼNGR LA A ZUG LAOG TƲƲM KIBLG YELLE   

Tigsgã rɩka dekre a yiibu. 

Pipi dekre wã na n ges n maneg sãnem-tuur niis  sẽn pa tũ b sor n pakã, sẽn 

ya -b sabaab tɩ zab yikdẽ bɩ sẽn beb zĩis b sẽn pa tog n zĩndi  . 

Dekre kãnga tika laloa limor 016-2024/ALT sẽn dɩk sẽoog kiuug rasem18 yʋʋmd 

2024  , n gomd sãnem-tuurã yell Burkĩna Faso. 

Dekre kãngã yaa sẽn na n ,manes la b kogl sãnem-tuurã, yãk sanemã sẽn na n kẽes 

tẽng arzɛk to-to la b kogl tẽn-gãongã ne nin-buiidã ne tɩ-wẽesã sẽn tõe wa ne bãase 

tɩ b zabdẽ tɩ b ra wa ne ye   . 

Dekre kãnga rɩkrã na n sõngame tɩ b maneg sãnem-tuurã sẽn kẽẽd bogdẽ wã yãkdẽ 

wã nao-kẽndrã.  

Dekre a yiib-n- soabã yaa sẽn na n kõ gofneer tʋʋm-noor sẽn boond tɩ                           

« FASO SANU » nao-kẽnd paalgã. 

Dekre kãnga rɩkrã na n sõngame tɩ b kõ « FASO SANU » seb gãnegdɩ n na yɩlẽ tɩ 

b tik n tʋm wa sẽn segde  . 

I.10. SẼN KẼED NE MINISTƐƐR NING SẼN GET YĨN-WƖSGRE, KOM-

BƖƖB KOGLGO, LA TƲƲM LUGLG YELLE   

Tigsgã lɩk n gesa laloa nao-kẽndr sẽn kẽed ne yĩn-wɩsgrã tʋʋm yidgri wɛɛngẽ  . 

Laloa nao-kẽnd kãnga yaa laloa limor 050-2019/AN sẽn dɩk yʋʋmd 2019, sɩpaolg 

kiuug rasem 21 sẽn yaa laloa sẽn get yĩn-wɩsgr la reem yell lebg-n-karme.  

A viglg yʋʋm a nu loogr poore , laloa kãngã tara pãn-komselem sẽn namesd yĩn-

wɩsgrã kẽnd tõnd tẽngã.Lebg-n-karem kãngã yaa sẽn na n rems bãna t’a toglg ne 

Burkĩna Faso yĩn-wɩsgr tʋʋm paalã  . 

Laloa tʋɩɩsdg kãngã tara yã-paal wʋsgo. Yaa: 

- reemã welgr ne yĩn-wɩsgrã la reemã kaorengã sẽn na n dɩk n ning seb-tik 

pʋgẽ; 

- yĩn-wɩsgr sẽn yaa tʋʋmde, maan-n-gese, ned sẽn maand yĩn-wɩsgr tɩ yaa 

nug tʋʋmde la ned sẽn maand n na n wɩsg a yĩnga  ; 

-  sodaas yĩn-wɩsgr nao-gãnegdɩ, masĩn dãmb tall n maan yĩn-wɩsgr la rog-n-

mik yĩn-wɩsgr ne b reem  ; 

- Kamb seglg la b zãmsg yĩn-wɩsgrã wɛɛngẽ; 

-  yĩn-wɩsgr sẽn kẽesd tẽng arzɛk wɛɛngẽ ; 

tʋʋm-noy sẽn yaa gofneer bɩ sẽn ka gofneer tʋʋm-noy sẽn kẽesd arzɛk yĩn-

wɩsgrã pʋgẽ wilgri ; 

- Paasdb sull sẽn kẽed ne yĩn-wɩsgr wɛɛngẽ viglgu ; 

-  yĩn-wɩsgr rot la b teed maaneg la b tall sõng noor dɩkre. 

 Laloa tʋɩɩsdg kãnga yaa sẽn na n kogl yĩn-wɩsgrã tʋʋma la a paas Burkĩna yĩn-

wɩsgrã tʋʋmd pãn-paale. 

Tigsgã sakame n na n tool laloa tʋɩɩsdem kãngã depite rãmbã tʋʋm-noorẽ. 

II. KOE-ZẼKDSE 

II.1. Laog kẽgsg minisrã rɩka koɛɛg tigsg wã kõ-n-sõng-m-tẽngã sullã(FSP) kiuug 

a wɛ sẽn loog yʋʋmd 2026 pʋgẽ. 

Tãab-n-soab kiu-tãabeng yʋʋmd 2026 pʋgẽ,ligd-paamdg yika seefa ligdã  

87 769 767 984 F , sẽn zʋʋg n ta 100 pʋgẽ 54,05 ne d sẽn paam sigr kiuug rasem 

28 yʋʋmd 2026 . 

N le paasde,ligd kẽedem sẽn sɩng ne yʋʋm-vẽkr kiuug pipi daar n tɩ tãag bõn-

bɩʋʋng rasem 29 yʋʋmd 2026, kuunã fãa sẽn naag taaba,yikda seefa ligdã 

250 158 437 479 F ,tɩ 100 pʋgẽ,  125,08 la d paamre d sã n na n tik d raabã yʋʋmdã 

pʋgẽ sẽn ya seefa ligdã 200 000 000 000 . 

Yʋʋmd 2026 bõn-bɩʋʋng kiuug rasem 29 wã sẽn wa n ta wã, ligd bĩngdbã tʋʋmd 

sẽ tɩ yɩɩd yaa lampo yãkrã 100 pʋgẽ (40,37)  sãnem -tuurã sulli laogo 100 pʋgẽ 

(29,71)  ne gofneer tʋn-tʋmdbã yaoodo 100 pʋgẽ (11,98).  

 D sã n na n mak ne yʋʋmd 2025,ligd sẽn kẽ yika seefa ligdã 142 603 529 418 . 

Sẽn paas yaa seefa ligdã 107 554 908 061 sẽn ta 100 pʋgẽ 75,42 paasga.    

Sã n ya ne ligd yitmã, a yika seefa ligdã 140 728 677 220 F tɩ raabã ra yaa seefa 

ligdã 143 921 062 528 ,wa 100 pʋgẽ  97,78 kõ-m-menga. 

 Ligd yaoods yika seefa ligdã 93 147 697 130 F, wa 100 pʋgẽ 66,19  ligd yitmã 

wɛɛngẽ, tɩ yaoobã sẽn tɩ yɩɩd yaa kõ-m-meng m tẽng koglgã  (VDP) rãmba. 

Paoong kãnga wilgda kẽgs sõng ,sẽn na n sõng tõnd tẽngã fãagdbã,n wilgd tɩ laog 

kẽgsgã sullã yaa sull vɩɩg sẽn na n ges tõnd tẽngã na gãand bãan n wogle  . 

II.2. Minisr ning sẽn get-a yõ-koglgã yell rɩka koɛɛg tigsg wã  n bilg tõosgã sẽn 

na n yɩ to-to  PONASI sẽn be  Nazino ne Nando,  yʋʋm-sar kiuug rasem 15 yʋʋmd 

2026 n tɩ tãag sig-noy kiuug rasem 31 yʋʋmd 2027 sẽn watã. 

 PONASI tara we-rũms ka-tɛka sẽn kẽed ne nao a naas n tɩ tãag luili la zĩ-neeb sẽn 

tõe n paam pãng  ne tõosgã ne wa gesã rãmba  .Makre, Nazẽnga weoogã rũmsã 

rag n yaa yʋʋmd 2023 pʋgẽ wobd 1115, wilpeend 176, yemd 2382, yãgs 2271, 

yãg bɛd 2255, ret 745, yãg-gʋnem 450, wãams 2280 , tɩ ketẽ  .Weo kãnga sẽn na 

ka paam rũms yãkr sẽn ta yʋʋmd ka-tɛk rʋ̃ms ket n fɩɩgdame . 

 Tʋʋmd ning sẽn na n tʋma so-kãnga wã yaa wẽ-n-noog-m sũuri, gũus-kʋ, yõk 

vɩɩga ne yuug-n-gese. 

Tigr ninga sẽn na n kõ sorã na n yɩɩ yʋʋm-sar kiuug rasem15 yʋʋmd 2026 Nazẽnga 

Nawuri porvẽesã, Nazino reesõ wã,  la na n tũu ne Kamaraad permiye minisra, 

gofneerã taoor soab zug maasem yĩnga. 

II.3.Minisr ning sẽn get-a nin-buiidã yam-maanegã yellã rɩka koɛɛg a yiib tigsg 

wã:  

- Pipi koɛɛgã yaa sẽn kẽed ne Ayeyɛsã gofneer tʋntʋmdb minisr dãmb 

tigsgã sẽn wat  Wogdg Sɩpaolg kiuug rasem 13 yʋʋmd 2026. 

Tigsgã raabã ya b ges n paas gofneer tʋntʋmdbã zãab pãnga, n ges tʋntʋmdbã yi 

n kẽng tẽn-taasã la b tõog n koglg b vɩɩmã  . 

Seg-kãnga kell n yɩɩ sabab tɩ b paam tʋʋm sɛb sẽn tũud ne fõngsiyõ piblika, la 

sedr-n-taar sẽn nan yilẽ n kogl tʋntʋmdb nins sẽn toeemd-b tẽns ayeyɛsã pʋgẽ wã 

dʋrwa rãmba. Rẽ fãa yaa sẽn na yɩlẽ n maneg piblika tʋntʋmdba zãabo, la  kell n 

woog tʋntʋmdb nins sẽn toeemd-b tẽns ayeyɛsã pʋgẽ wã pãn-komsem, tɩ bala 

ayeyɛs tẽnsa zu-loees yaa zu-loe yɛnga.  

- koe-zẽkdg a yiib-n-soaba yaa sẽn kẽed ne sagl noa-kẽndr ning b sẽn dɩk sãn ya  

ne yell ning a kamaraad Abdul Kadɛɛr TRAWOORE ne a Omer SÃNGO sẽn 

maan sẽ kẽed ne wags-taab tʋm baoob pʋgẽ,  tɩ b bood tɩ kõnkʋʋr dirɛkta. Bilgame 

tɩ sã n ya ne yʋʋm 2026 kõnkʋʋrã sesiyõ sẽn looga, zu-loɛɛg n zĩnd iyɛfpebe 

(IFPB) ( enarɛf kʋdrã) sɩkl se wã, ne laafɩ tʋʋm zĩis gɛtbã tʋntʋmdb rɩkre .  

Sagl-sullã sẽn zĩnda, kaset kõome t’a kamaraad Omer SÃNGO sẽn be sull ning 

sẽn get rems ne masĩn dãmba,  n wa ne yellã. Sɩd me, tʋʋm ning a sẽn tʋmda kõta 

la sor t’a tõe n yã tʋʋm-baoodbã wags-taab sɛb sẽn be masĩn dãmba pʋsẽ,  ne sɛb 

nins b sẽn kɩs tɩ b nan remsa ne nusa. Yẽ n da segd n vaees vaeesg ning fãa sẽn 

segd la a yaool n kõ sor tɩ tʋʋmda tũ nao-kẽndr ning sẽ segda. Sullã le wilgame 

yaas t’a Kamaraad Abdul Kadɛɛr TRAWOORE sẽn zĩnd bãgdb-sull sẽn get rems 

ne masĩn-dãmbã taoor me beegame. A Abdul Kadɛɛr TRAWOORE ne a Omer 

SÃNGO beegame. Bala, « b ka ges b tʋʋmdã wa sẽn segd ye. Rẽ yɩɩ sabab tɩ nin-

buiidã ka nan le kõ sɩd tɩ pʋ-peelem la tẽeg tɩrg zĩnda kõnkʋʋr rãmba yõngeneg la 

b maaneg pʋgẽ, 2026 yʋʋmda ye ».  

Neba b yiibã paama sɩbgre. B lebs b la poorẽ, b tʋʋma pʋgẽ. B sika a Kamaraad 

Abdul Kadɛɛr TRAWOORE eselõ rãmb a naase, la b sik a Omer SÃNGO eselõ 

rãmb a yi.  

Sẽn tall n zẽk n tãag yʋʋm a nu sẽn wata, nin bãmba ka le tõe n tʋm tʋʋm buud 

fãa sẽn kẽed ne wags taab n bao tʋʋm wɛɛngẽ ye. 

II.4. Minisr ning sẽn get-a yĩn-wɩsgre, kom-bɩɩb koglgo, la tʋʋm luglg yellã rɩka 

koɛɛg sẽn kẽed ne sayɛl tẽnsã kõfederasõ yĩn-wɩsgr wags-taab edisõ a yiib-n-soab 

sẽn zĩnd Waogdg bõn-bɩʋʋng kiuug rasem a yopoe n tɩ tãag a rasem piig la yooba.  

Atlɛt rãmb 376 n kẽ reema pʋgẽ. Burkĩna atlɛt rãmb yɩɩ bãmb 180, Mali atlɛt rãmb 

120 tɩ Nizɛɛr atlɛt rãmba yɩ bãmb 76. Yĩn-wɩsgrã tʋntʋmdb taoor rãmb la tʋʋm-

gũusdb 164 n yãag atlɛt rãmba. Wags-taaba yɩɩ yĩn-wɩsgr reem vugs 11 pʋgẽ. 

Zoees la yɩgbo, bõgse, kut-weef tabre, kars balle, nus balle, zido, karate, kũn-fu 

wusu, maoore, taeekõndo,  la lok tãoobo.  

Wags-taaba saabẽ, meday rãmb 297 la b pʋyã. Burkĩna lʋɩɩ taoor ne meday rãmb 

137. Sãnem meday yɩɩ bãmb 63, wanzũrf meday bãmb 43 zũud meday bãmb 31.  

Nizɛɛr meday rãmba fãa yɩɩ bãmb 86.  Sãnem meday rãmb 22, wanwũrf meday 

31 la zũud meday 33. Mali paama sãnem meday rãmb 21, wanzũrf meday rãmb 

32 , zũud meday rãmb 21 tɩ fãa ya meday rãmb 74 .  

Neb wʋsg sɩd kẽesa b toog reema pʋgẽ,  hal tɩ yɩ sabab n paas tẽns a tãaba kom-

bɩɩs saam-biiri.  

Sayɛl tẽnsa kõfederasõ yĩn-wɩsgr wags-taab reema edisõ a tãab-n-soaba nan yɩɩ 

Nizɛɛr zãmaane wã. 

III. NEB TƲƲM TAOOR LƲƖƖSGO 

III.1. NED FÃA TƲƲMD TAOOR LƲƖƖSGO, NE A TƲNTƲMDRE 

A. TẼNGÃ TAOOR SOAB TƲƲM ZĨIGE 

- A kamaraad Albɛɛr GƖGEMDE, matirkil 207 996 J sẽn ya lampo wã 

ẽspɛgtɛɛr paama naam, n lebg fõonsiye wã kogdinasõ otorite nasiyonalã 

sekretɛɛr tɛtniki .  

B.  SẼN KẼED NE MINISTƐƐR NING SẼN GET-A KOOB TƲƲMA, 

KOOM BAOOBO, GƲƲLG LA KOOM PƲGẼ BÕN-VƖƖLƖ KOGLG 

YELLE 

- A kamaraad Tarbwaoogda Lazaar SAVADOGO , matirkil 52 189 F 

, sẽn ya trezoor ẽspɛgtɛɛrã paama naam, n lebg kõnseye tɛkniki;  

- A kamaraad Inuusa ZÕNGO, matirkil 59 232 T, sẽn ya baoosg 

dirɛgtɛɛr paama naam, n lebg sarze de misyõ ;  

- A kamaraad Umaar YELEMU, matirkil 111 047 B, sẽn ya bʋ-kaood 

paama naam, n lebg sarze de misyõ ;  

- A kamaraad Abdulay TRAWOORE , matirkil 369 794 S, sẽn ya 

logtor sẽn get ninsaal bõn-ditlɩ yell paama naam, n lebg Faso Kosam 

taoor-soaba.  

C. SẼN KẼED NE MINISTƐƐR NING SẼN GET-A LAOGÃ KẼGSG NE 

A TALL-N-TƲM YELLE 

- A kamaraad Seydu BARRO , matirkil 43 129 A, sẽn ya trezor 

ẽspɛgtɛɛr paama naam, n lebg ẽspɛgtɛɛr tɛknik prẽsipall di trezoor;  

- A kamaraad Usmaan Vuhibare SIGE, matirkil 91 265 B, sẽn ya 

trezoor ẽspɛgtɛɛr paama naam , n lebg terzoorã depo bãnk dɩrɛktɛɛre;  

- A kamaraad Massa Siaka WATTARA, matirkil 235 918 P, sẽn ya 

trezoor ẽspɛgtɛɛr paama naam, n lebg Bãnkʋi reziyõ wã trezoriye 

reziyonale;  



                                                                                                                              Svn 23 svn 31 
PP-G N°031-2026 yʋʋmd 2026 sɩpaolg kiuug rasem a 5 daare 

- A kamaraad Mamadou TRAWOORE, matirkil 257 158 B, sẽn ya 

sɛrvis finansiye administratɛɛr paama naam, n lebg FASO SÃNYA 

arzaka zãab dirɛktɛɛre ;  

- A kamaraad Remi KABOORE, matirkil 239 631 A, sẽn ya trezor 

kõntrolɛɛr paama naam, n lebg Deen Kanu matiyɛɛr kõntaabl 

prẽsipalle ;  

- A kamaraad Vlabedar Ulrich Misɛl MEDA, matirkil 257 119 U, 

sẽ ya trezor ẽspɛgtɛɛr paama naam, n lebg resevɛɛr zenerall fõde di 

puvoaare, n led a kamaraad Emanuwell ZÃNGRE zĩigẽ.  

 

D. SẼN KẼED NE MINISTƐƐR NING SẼN GET-A KIBAYÃ KŨUNI, 

ROG-N-MIKÃ KOGLGO, TE-NAANEGÃ, LA TẼN-KAAGRÃ 

YELLE 

- A kamaraad KÕMPAOR pag a Kelg-y-yẽsgo Armel Rene, n sonded 

ZŨNGRÃANA , matirkil 37 220 975 ( BEBEDEYA) kõntaabl paama 

naam , n lebg sɛrvis rãmba ẽspɛgtɛɛr tɛkniki;  

- A kamaraad Sãnkume Tusẽ SÕMDA, matirkil 21 6 787 P,  sẽn ya tẽn-

kaagrã la lotɛlsã tʋʋm zĩisẽ kibinda paama naam, n lebg sɛrvis rãmba 

ẽspɛktɛɛr tɛkniki ;  

- A kamaraad Sidibe LEMA , matirkil 238 117 N, sẽn ya tẽn-kaagrã la 

lotɛlsã tʋʋm zĩisẽ kibenda paama naam, n lebg « Faso turism » Dirɛktɛɛr 

zeneralle ;  

 

E. SẼN KẼED NE MINISTƐƐR NING SẼN GET-A LAAFƖ YELLE 

- A kamaraad Hãmpugni Zã Parfɛ WOBA, matirkil 304 125 H, sẽn ya 

kadens tʋʋm kibinda paama naam, n lebg Faso Fuud ãnd Drogs 

administrasõ wã sekretɛɛr zeneralle. 

F. SẼN KẼED NE MINISTƐƐR NING SẼN GET-A BA-YIRÃ MEEB 

YELLE 

- A kamaraad Ibraahim KULIBALI, matirkil 101 778 T, sẽn ya zeni 

sivillã ẽnzenyɛɛr paama naam, n lebg guvɛgma wã tʋʋm-bɛda lekoll  

laboratoaarã dirɛktɛɛre.  

 

G. SẼN KẼED NE MINISTƐƐR NING SẼN GET-A KAREN-BI-BƐD 

KAORENGO, BAOOSGO, LA BÃNG-PAAL BAOOB YELLE 

- A kamaraad Tẽmbila SAWADOGO, matirkil 84 929 A, sẽn ya 

karensaamb baoosda paama naam n lebg Lekoll normall superyɛɛr dirɛktɛɛr 

pʋgdg sẽn get kaoreng la bãng-paal baoob yelle.   

III.2. NEB TƲƲM TAOOR LƲƖƖSGO KÕNSƐY DADMINITRASẼO PƲGẼ   

Tigsgã-rãmb rɩka noor n lʋɩɩs neb tɩ lebg Administratɛɛr-rãmb kõnsɛy 

dadministrasẽo pʋsẽ :  

- Burkĩna Faso sosete ning sẽn geta koomã tʋʋm-teed maanego (SOCIMAH) 

ne Burkĩna Faso sosete ning sẽn geta nasaar bɩrgã yell la koob tʋʋm-teedo 

(SOBIMAP) sẽn kẽed ne Ministɛɛr ning sẽn get-a koob tʋʋma, koom 

baoobo,  gʋʋlg la koom pʋgẽ bõn-vɩɩlɩ koglg yelle ; 

- Burkĩna Faso tʋʋm-noor ning sẽb geta nin-buiidã arzɛk yidgri                        

(FBDES Tõogo) sẽn kẽed ne Ministɛɛr ning sẽn get-a laog kẽgsg ne a tãll-

n-tʋm yelle ; 

- Tʋʋm-noor ning sẽn geta tẽngã tʋntʋʋmdb laafɩ yelle (CNAMU) sẽn kẽed 

ne Ministɛɛr ning sẽn get-a  nin-buiidã yam-maanegã yelle ; 

- Bogdog logtor yir-kãsengã (CHU-B) et Dori logtor yir-kãsengã (CHR-

Dori) sẽn kẽed ne Ministɛɛr ning sẽn get-a laafɩ yelle  ; 

- Tʋʋm-no-kãseng ning sẽn geta kibay tʋʋm-minim la kibay kũun piuugri 

(ANPTIC) sẽn kẽed ne Ministɛɛr ning sẽn get-a tʋʋm-noyã pʋsẽ kibay kũun 

tʋʋm-te-paal luglg yelle  ;  

- Burkĩna Faso sãmbr de komeers la lozin tʋʋmde (CCI-BF) sẽn kẽed ne 

Ministɛɛr ning sẽn get-a lozind-dãmb tʋʋma, leebgo, la nug tʋʋm kiblg 

yelle  ; 

- Sosete ESAKAN ƐSA ne Sãnem sosete Sãmbrado (SOMISA) SA sẽn kẽed 

ne Ministɛɛr ning sẽn get-a kʋʋrã wã, tẽn-gãongã tẽngr la a zug laog tʋʋm 

kiblg yelle .  

Tigsgã-rãmb ye lʋɩɩsa Perezidã-rãmb n kõ Burkĩna Faso sosete ning sẽn geta 

koomã tʋʋm-teed maanego (SOCIMAH) kõnsɛy dadministrasẽo.    

A. MINISTƐƐR NING SẼN GET-A KOOB TƲƲMA, KOOM 

BAOOBO,GƲƲLG LA KOOM PƲGẼ BÕN-VƖƖLƖ KOGLG YELLE S  

Tigsgã-rãmb rɩka dekre a tãabo (03).  

Pipi dekre wã lʋɩɩsa neb nins sẽn pʋgda, tɩ b lebg Administratɛɛr-rãmb n kõ 

Burkĩna Faso sosete ning sẽn geta koomã tʋʋm-teed maanego (SOCIMAH) 

kõnsɛy dadministrasẽo wã pʋgẽ, yʋʋm a tã (03) pipi manda.  

LETA WÃ ADMINISTRATƐƐR NO-RƐƐSBA 

Sẽn kẽed ne Ministɛɛr ning sẽn get-a koob tʋʋma, koom baoobo,  gʋʋlg la 

koom pʋgẽ bõn-vɩɩlɩ koglg yelle : 

- A kamaraad Siyaka MILOGO, Mle 51 141 X, sẽn ya Ẽzeniyɛɛr ɛstatisiyẽ ; 

- A kamaraad Gabẽ Yɛbdõm PODA, Mle 130 702 B, sẽn ya Mazistra. 

Sẽn kẽed ne Ministɛɛr ning sẽn get-a lozind-dãmb tʋʋma, leebgo, la nug tʋʋm 

kiblg yelle  : 

- A kamaraad Zil IDO, Mle 303 404 P, sẽn ya Ligd kẽgsg sagenda. 

Sẽn kẽed ne Ministɛɛr ning sẽn get-a laog kẽgsg ne a tãll-n-tʋm yelle : 

- A kamaraad Hamadu KABOORE, Mle 52 169 J, sẽn ya Ẽspɛktɛɛr 

dɛzẽmpo. 

Sẽn kẽed ne Ministɛɛr ning sẽn get-a laafɩ yelle  : 

- A kamaraad Alfõos YAKORO, Mle 000 182 T, sẽn ya Biyolozist. 

Sẽn kẽed ne Ministɛɛr sẽn get-a karen-bi-bɛd kaorengo, baoosgo, la bãng-

paal baoob yelle : 

- A kamaraad Tognooma Patrisiya Ema KABOORE/BÕNTOOGO,                     

Mle 333 973 B, sẽn ya Karen-sa-kãsengã. 

Sẽn kẽed ne Ministɛɛr ning sẽn get-a ba-yirã meeb yelle : 

- A kamaraad Moktar SAWADGO, Mle 205 533 Y, sẽn ya Ẽzeniyɛɛr dezeni 

sivil. 

- Sẽn kẽed ne ministɛɛr ning sẽn get-a zak pʋg vɩɩm la teel-taab yelle: 

- A kamaraad Tẽedneere Bɛgnaar KOALGA, sẽn ya Ofisiye. 

TƲMD-M-MENG ADMINISTRATƐƐR NO-RƐƐSBA  

- A kamaraad Abdala ZUGMOORE, sẽn ya Burkĩna Refinegs tɛknikal 

tʋʋm-noor geta ; 

- A kamaraad Ismayɛl Suleman Abdul Rasid NIYÃ, sẽn ya Tiwĩng kõsiltẽng 

vɛɛsd ne yidgr Ẽzeniyɛɛre ; 

- A kamaraad Fayisal Faroak KULIBALI, sẽn ya Burkĩna Ba hidro 

Administratɛɛr zeneral pʋgdgã. 

Yiib (02) soab dekre wã lʋɩɩs a kamaraad Siyaka MILOGO, Mle 51 141 X, sẽn 

ya Ẽzeniyɛɛr ɛstatisiyẽ, t’a lebg Burkĩna Faso sosete ning sẽn geta koomã tʋʋm-

teed maanego (SOCIMAH) kõnsɛy dadministrasẽo wã Perezidã, yʋʋm a tã (03) 

pipi manda. 

Tãab (03) soab dekre wã lʋɩɩs a kamaraad Mahamadi KĨNDA, Mle 117 059 U, 

sẽn ya Ligd kẽgsg sagenda, t’a lebg Leta wã Administratɛɛr no-rɛɛsa, sẽn kẽed ne 

Ministɛɛr ning sẽn get-a lozind-dãmb tʋʋma, leebgo, la nug tʋʋm kiblg yell n kõ  

Burkĩna Faso sosete ning sẽn geta nasaar birgã yell la koob tʋʋm-teedo 

(SOBIMAP) kõnsɛy dadministrasẽo wã pʋgẽ, yʋʋm a tã (03) pipi manda, a ledga 

a kamaraad Inusa SAWADGO. 

B. MINISTƐƐR NING SẼN GET-A LAOG KẼGSG NE A TÃLL-N-TƲM 

YELLE  

Tigsgã-rãmb rɩka dekre yɛng n lʋɩɩs a kamaraad Kãnfido Biris Leviis 

LÃNKOANDE, Mle 216 681 E, sẽn ya Rog-n-mik teed yeel get sagenda, t’a lebg 

Leta wã Administratɛɛr no-rɛɛsa, sẽn kẽed ne Ministɛɛr ning sẽn get-a kibay 

kũuni, rog-n-mik koglgo, te-naanego, la tẽn-kaagr yell n kõ Burkĩna Faso tʋʋm-

noor ning sẽb geta nin-buiidã arzɛk yidgri (FBDES Tõogo) kõnsɛy 

dadministrasẽo wã pʋgẽ, yʋʋm a tã (03) pipi manda, a ledga a kamaraad                       

Sibide Zeofroa LEMAN. 

C. MINISTƐƐR NING SẼN GET-A  NIN-BUIIDÃ YAM-MAANEGÃ 

YELLE  

Tigsgã-rãmb rɩka dekre yɛng n lʋɩɩs neb nins sẽn pʋgda, tɩ b lebg Administratɛɛr-

rãmb n kõ Tʋʋm-noor ning sẽn geta tẽngã tʋntʋʋmdb laafɩ yelle (CNAMU), 

kõnsɛy dadministrasẽo wã pʋgẽ, yʋʋm a tã (03) pipi manda. 

NEB NINS SẼN SEGD N TŨ NO-RɩKR NE TILƐ YAOOB 

ADMINISTRATƐƐR NO-RƐƐSBA  

Sẽn kẽed ne nin-zaales sẽ ka be politikã pʋgẽ: 

- A kamaraad Matiye BILGO, sẽn ya Burkĩnabe rãmbã sul-kãseng ning sẽn 

geta gãnegr sẽn tũud ne nin-buiidã yidgr yell (BURCASO) taoor soaba, a 

ledga a kamaraad Hamidu WEDRAOOGO. 

SULL TƲƲMD SẼN ZEM-TAAB ADMINISTRATƐƐR NO-RƐƐSBA 

Sẽn kẽed ne Burkĩna Faso sãmbr de komeers la lozin tʋʋmde Faso                  

(CCI-BF) : 

- A kamaraad Nina-Astrid WEDRAOOGO, sẽn ya Logtor yir bɛdã logto-

kãsengã , a ledga a kamaraad Ogustẽ Aristid YÃMBWEOOGO. 

 

D. MINISTƐƐR NING SẼN GET-A LAAFƖ YELLE    

Tigsgã-rãmb rɩka dekre a yiib (02). 

Pipi dekre wã lʋɩɩs a kamaraad Domontile Firmin SOME, Mle 95 854 E, sẽn 

Logtor yir tʋʋm-noy kadems Administratɛɛre, t’a lebg Leta wã Administratɛɛr no-

rɛɛsa, sẽn kẽed ne Ministɛɛr ning sẽn get-a laafɩ yell n kõ Dori logtor yir-kãsengã 

(CHR-Dori) kõnsɛy dadministrasẽo wã pʋgẽ, yʋʋm a tã (03) pipi manda. 

Yiib (02) soab dekre wã ye paasda manda n kõ a kamaraad  Daniyɛl 

YERBÃNGA, Mle 224 359 D, sẽn ya Logto-kãsengã, t’a lebg Leta wã 

Administratɛɛr no-rɛɛsa, sẽn kẽed ne Ministɛɛr ning sẽn get-a laafɩ yell n kõ 

Bogdog logtor yir-kãsengã (CHU-B) kõnsɛy dadministrasẽo wã pʋgẽ, yʋʋm a tã 

(03) manda baasdga. 

E. MINISTƐƐR NING SẼN GET TƲƲM-NOYÃ PƲSẼ KIBAY KŨUN 

TƲƲM-TE-PAAL LUGLG YELLE    

Tigsgã-rãmb rɩka dekre-yɛng n ye paas a kamaraad Emanuwɛl SAWADGO 

manda, Mle 117 004 U, a ya Tʋntʋʋmdb yell get sagenda, t’a lebg Leta wã 

Administratɛɛr no-rɛɛsa, sẽn kẽed ne premiye ministɛɛr n kõ Tʋʋm-no-kãseng 

ning sẽn geta kibay tʋʋm-minim la kibay kũun piuugri (ANPTIC) kõnsɛy 

dadministrasẽo wã pʋgẽ, yʋʋm a tã (03) manda baasdga. 

 

 



                                                                                                                              Svn 30 svn 31 
PP-G N°031-2026 yʋʋmd 2026 sɩpaolg kiuug rasem a 5 daare 

F. MINISTƐƐR NING SẼN GET LOZIND-DÃMB TƲƲMA, LEEBGO, 

LA NUG TƲƲM KIBLG YELLE   

Tigsgã-rãmb rɩka dekre yɛng n lʋɩɩs a kamaraad Anuuyirtole Rolã SÕMDA, Mle 

115 223 J, sẽn ya Ẽzeniyɛɛr dezeni sivil, t’a lebg Leta wã Administratɛɛr no-rɛɛsa, 

sẽn kẽed ne na-zakẽ wã n kõ Burkĩna Faso sãmbr de komeers la lozin tʋʋmde Faso 

(CCI-BF) kõnsɛy dadministrasẽo wã pʋgẽ, yʋʋm a tã (03) pipi manda. 

G. MINISTƐƐR NING SẼN GET-A KƲƲRÃ WÃ, TẼN-GÃONGÃ 

TẼNGR LA A ZUG LAOG TƲƲM KIBLG YELLE  

Tigsgã-rãmb rɩka dekre a yiib (02). 

Pipi dekre wã ye paasda manda n kõ a kamaraad  Ogustẽ SEBGO,Mle 334 082 

V, sẽn ya min ne zeoolozi-rãmb Ẽzeniyɛɛr, t’a lebg Leta wã Administratɛɛr no-

rɛɛsa, sẽn kẽed ne Ministɛɛr ning sẽn get-a kʋʋrã wã, tẽn-gãongã tẽngr la a zug 

laog tʋʋm kiblg yell n kõ Sosete ESAKAN ƐSA kõnsɛy dadministrasẽo wã pʋgẽ, 

yʋʋm a tã (03) pipi manda. 

Yiib (02) soab dekre wã ye paasda manda n kõ a kamaraad  Usu ZAMPU,                         

Mle 220 649 Y, sẽn ya Administratɛɛr sivil, t’a lebg Leta wã Administratɛɛr no-

rɛɛsa, sẽn kẽed ne Ministɛɛr ning sẽn get-a kʋʋrã wã, tẽn-gãongã tẽngr la a zug 

laog tʋʋm kiblg yell n kõ  Sãnem sosete Sãmbrado (SOMISA) SA kõnsɛy 

dadministrasẽo wã pʋgẽ, yʋʋm a tã (03) manda baasdga. 

